
Dagiti Masansan a Masalsaludsod Maipapan iti Vog 
 
Ania ti vog?    
Ti vog ket maysa a termino a pangawag iti volcanic smog.  Daytoy ket maysa nga angep a 
mabalin a makita iti angin a maigapu iti panagtitipon ti panawen, dagiti kondision ti angin, ken 
aktividad ti vulkan. Mabalin nga agbengbeng wenno agingpis ti vog segun iti kaadu ti pugso 
manipud iti Vulkan Kilauea, ti direksion ken pigsa ti angin, ken dadduma pay kondision ti 
panawen.   
 
Makaperdi kadi ti vog iti salun-atmo?    
Dagiti tattao nga addaan datin a kondision iti respiratorio wenno panaganges ket isuda ti al-alisto 
a maafektaran iti vog ket mabalin a mairaman dagitoy: panagulaw, kinarigat ti panaganges, 
nadardaras a pannakaafektar kadagiti sakit a respiratorio, matmata a managdanum, ken sakit iti 
karabukob. Saan pay nga ammo ti nabaybayag nga efekto ti vog iti salun-at.  
 
Iti isla ti Hawai`i:  
Iti asideg ti Vulkan Kilauea, ti mayoria a komponent ti vog ket ti gas a sulfur dioxide (SO2). Ti  
SO2 ket maysa a gas nga irritant a masansan a maikkat wenno maiparuar babaen kadagiti abut ti 
agong. Iti tiempo  ti kadawyan nga aktividad a masapul ti panaganges babaen iti ngiwat (kas iti 
napardas a pannagna), sumelsel ti SO2 iti pagangsan ket mabalin a pakaigapuan daytoy ti rigat 
iti panaganges kadagiti dadduma a tattao, aglallalo kadagiti addaan iti angkit wenno asthma ken 
dadduma pay a kondision a respiratorio.   
 
 


